
Shariraka Upanishad

ஶாரீரகோபநிஷத்

தத்த்வக்³ராமோபாயஸித்³த⁴ம் பரதத்த்வஸ்வரூபகம் ।
ஶாரீரோபநிஷத்³வேத்³யம் ஶ்ரீராமப்³ரஹ்ம மே க³தி:॥
ௐ ஸஹ நாவவது ।ஸஹ நௌ பு⁴நக்து ।ஸஹ வீர்யம் கரவாவஹை ।
தேஜஸ்வி நாவதீ⁴தமஸ்து । மா வித்³விஷாவஹை ॥
ௐ ஶாந்தி: ஶாந்தி: ஶாந்தி:॥
ௐ அதா²த: ப்ரு’தி²வ்யாதி³மஹாபூ⁴தாநாம் ஸமவாயம் ஶரீரம் ।
யத்கடி²நம் ஸா ப்ரு’தி²வீ யத்³த்³ரவம் ததா³போ யது³ஷ்ணம் தத்தேஜோ யத்ஸஞ்சரதி
ஸ வாயுர்யத்ஸுஷிஅரம் ததா³காஶம்
ஶ்ரோத்ராதீ³நி ஜ்ஞாநேந்த்³ரியாணி । ஶ்ரோத்ரமாகாஶே வாயௌ த்வக³க்³நௌ
சக்ஷுரப்ஸு
ஜிஹ்வா ப்ரு’தி²வ்யாம் க்⁴ராணமிதி ।
ஏவமிந்த்³ரியாணாம் யதா²க்ரமேண ஶப்³த³ஸ்பர்ஶரூபரஸக³ந்தா⁴ஶ்சைதே
விஷயா: ப்ரு’தி²வ்யாதி³மஹாபூ⁴தேஷு க்ரமேணோத்பந்நா: ।
வாக்பாணிபாத³பாயூபஸ்தா²க்²யாநி கர்மேந்த்³ரியாணி ।
தேஷாம் க்ரமேண வசநாதா³நக³மநவிஸர்கா³நந்த³ஶ்சைதே விஷயா:
ப்ரு’தி²வ்யாதி³மஹாபூ⁴தேஷு க்ரமேணோத்பநா: ।
மநோபு³த்³தி⁴ரஹங்காரஶ்சித்தமத்யந்த:கரணசதுஷ்டயம் ।
தேஷாம் க்ரமேண ஸங்கல்பவிகல்பாத்⁴யவஸாயாபி⁴மாநாவதா⁴ரணாஸ்வரூபஶ்சைதே
விஷயா: ।
மந:ஸ்தா²நம் க³லாந்தம் பு³த்³தே⁴ர்வத³நமஹங்காரஸ்ய ஹ்ரு’த³யம் சித்தஸ்ய
நாபி⁴ரிதி ।
அஸ்தி²சர்மநாடீ³ரோமமாம்ஸாஶ்சேதி ப்ரு’தி²வ்யம்ஶா: ।
மூத்ரஶ்லேஷ்மரக்தஶுக்ரஸ்வேதா³அப³ம்ஶா: ।
க்ஷுத்த்ரு’ஷ்ணாலஸ்யமோஹமைது²நாந்யக்³நே: ।
ப்ரசாரணவிலேக²நஸ்தூ²லாக்ஷ்யுந்மேஷநிமேஷாதி³ வாயோ: ।

ஶாரீரகோபநிஷத்

காமக்ரோத⁴லோப⁴மோஹப⁴யாந்யாகாஶஸ்ய ।
ஶப்³த³ஸ்பர்ஶரூபரஸக³ந்தா: ⁴ ப்ரு’தி²வீகு³ணா: ।
ஶப்³த³ஸ்பர்ஶரூபரஸாஶ்சாபாம் கு³ணா: ।
ஶப்³த³ஸ்பர்ஶரூபாண்யக்³நிகு³ணா: ।
ஶப்³த³ஸ்பர்ஷாவிதி வாயுகு³ணௌ ।
ஶப்³த³ ஏக ஆகாஶஸ்ய ।
ஸாத்த்விகராஜஸதாமஸலக்ஷணாநி த்ரயோ கு³ணா:॥
அஹிம்ஸா ஸத்யமஸ்தேயப்³ரஹ்மசர்யாபரிக்³ரஹா: ।
அக்ரோதோ⁴ கு³ருஶுஶ்ருஷா ஶௌசம் ஸந்தோஷ ஆர்ஜவம் ॥ 1॥
அமாநித்வமத³ம்பி⁴த்வமாஸ்திகத்வமஹிம்ஸ்ரதா ।
ஏதே ஸர்வே கு³ணா ஜ்ஞேயா:ஸாத்த்விகஸ்ய விஶேஷத:॥ 2॥
அஹம் கர்தாऽஸ்ம்யஹம் போ⁴க்தாऽஸ்ம்யஹம் வக்தாऽபி⁴மாநவாந் ।
ஏதே கு³ணா ராஜஸஸ்ய ப்ரோச்யந்தே ப்³ரஹ்மவித்தமை:॥ 3॥
நித்³ராலஸ்யே மோஹராகௌ³மைது²நம் சௌர்யமேவ ச ।
ஏதே கு³ணஸ்தாமஸஸ்ய ப்ரோச்யந்தே ப்³ரஹ்மவாதி³பி: ⁴ ॥ 4॥
ஊர்த்⁴வே ஸாத்விகோ மத்⁴யே ரஜஸோऽத⁴ஸ்தாமஸ இதி ।
ஸத்யஜ்ஞாநம் ஸாத்த்விகம் । த⁴ர்மஜ்ஞாநம் ராஜஸம் । திமிராந்த⁴ம் தாமஸமிதி ।
ஜாக்³ரத்ஸ்வப்நஸுஷுப்திதுரீயமிதி சதுர்விதா⁴ அவஸ்தா:² ।
ஜ்ஞாநேந்த்³ரியகர்மேந்த்³ரியாந்த:கரணசதுஷ்டயம் சதுர்த³ஶகரணயுக்தம் ஜாக்³ரத் ।
அந்த:கரணசதுஷ்டயைரேவ ஸம்யுக்த:ஸ்வப்ந: ।
சித்தைககரணா ஸுஷுப்தி: ।
கேவலஜீவயுக்தமேவ துரீயமிதி ।
உந்மீலிதநிமீலிதமத்⁴யஸ்த²ஜீவபரமாத்மநோர்மத்⁴யே ஜீவாத்மா க்ஷேத்ரஜ்ஞ இதி
விஜ்ஞாயதே ॥
பு³த்³தி⁴கர்மேந்த்³ரியப்ராணபஞ்சகைர்மநஸா தி⁴யா ।
ஶரீரம் ஸப்தத³ஶபி:⁴ ஸூக்ஷ்மம் தல்லிங்க³முச்யதே ॥ 5॥
மநோ பு³த்³தி⁴ரஹங்கார: கா²நிலாக்³நிஜலாநி பூ:⁴ ।
ஏதா: ப்ரக்ரு’தயஸ்த்வஷ்டௌ விகாரா: ஷோட³ஶாபரே ॥ 6॥
ஶ்ரோத்ரம் த்வக்சக்ஷுஷீ ஜிஹ்வா க்⁴ராணம் சைவ து பஞ்சமம் ।

பாயூபஸ்தௌ² கரௌ பாதௌ³ வாக்சைவ த³ஶமீ மதா ॥ 7॥
ஶப்³த:³ஸ்பர்ஶஶ்ச ரூபம் ச ரஸோ க³ந்த⁴ஸ்ததை²வ ச ।
த்ரயோவிம்ஶதிரேதாநி தத்த்வாநி ப்ரக்ரு’தாநி து ।
சதுர்விம்ஶதிரவ்யக்தம் ப்ரதா⁴நம் புருஷ: பர:॥ 8॥
இத்யுபநிஷத் ॥
ௐ ஸஹ நாவவது ।ஸஹ நௌ பு⁴நக்து ।ஸஹ வீர்யம் கரவாவஹை ।
தேஜஸ்வி நாவதீ⁴தமஸ்து । மா வித்³விஷாவஹை ॥
ௐ ஶாந்தி: ஶாந்தி: ஶாந்தி:॥
॥ இதி க்ரு’ஷ்ணயஜுர்வேதீ³ய ஶாரீரகோபநிஷத்ஸமாப்தா ॥

